
 

 

 

 

Reglur um notkun Gömlu Borgar sem samfélagshúss 

 

 

1. Tilgangur 

Gamla Borg er menningar- og samfélagshús í eigu Grímsnes- og Grafningshrepps sem ætlað 
er sveitarfélaginu og félagasamtökum í sveitarfélaginu til fundahalda og viðburða. 

2. Umsjón 

Umsjónarmaður fasteigna hefur yfirumsjón með húsinu: bókunum, lyklaafhendingu, viðhaldi 
og eftirliti með umgengni. 

3. Félagasamtök í sveitarfélaginu 

Skráð félagasamtök með starfsemi í Grímsnes- og Grafningshreppi (íþróttafélög, kvenfélög, 
björgunarsveit, ungmennafélög, o.s.frv.) fá endurgjaldslausan aðgang að húsinu til síns 
hefðbundna starfs. 

Félög sem óska þess geta fengið úthlutað föstum tíma (t.d. ákveðið kvöld í viku eða mánuði, 
mánudaga til fimmtudaga) til reglulegra funda eða æfinga. Umsjónarmaður heldur einfalt 
yfirlit yfir slíkar úthlutanir og leysir árekstra í samráði við viðkomandi félög. 

Föst úthlutun gildir tímabundið fyrir viðkomandi starfsár. Sé tími lítið eða ekkert nýttur getur 
umsjónarmaður endurúthlutað honum að undangenginni ábendingu til félagsins. 

4. Umgengni og frágangur 

Öllum sem nota húsið  ber að: 

Ganga snyrtilega um húsið og skilja það eftir í sama ástandi og tekið við því. 

Þrífa eftir sig (gólf, borð, eldhúsaðstöðu ef notuð) og taka rusl með sér og flokka í samræmi 
við reglur sveitarfélagsins. 

Slökkva ljós, læsa húsinu og ganga frá lyklum samkvæmt fyrirmælum umsjónarmanns. 

Tilkynna skal umsjónarmanni tafarlaust um skemmdir, bilanir eða óhöpp sem verða á meðan 
á notkun stendur. 

Reykingar eru bannaðar í húsinu.  



 

 

 

Endurtekin vanræksla á umgengni getur leitt til þess að viðkomandi félag  fær ekki lengur 
afnot af húsinu.  

Notendur bera ábyrgð á tjóni sem verður á húsinu eða eigum þess á meðan á notkun 
stendur ef slíkt er umfram eðlilegt slit.  

Hvert félag skal skipa einn umsjónarmann sem ber ábyrgð fyrir hönd félagsins, sér um 
samskipti við umsjónarmann fasteigna og tryggir að reglum þessum sé fylgt.  

Sveitarfélagið áskilur sér rétt til afnota af húsinu vegna eigin funda eða viðburða þótt fastur 
tími hafi verið úthlutaður félagi, enda sé viðkomandi félagi tilkynnt um það með hæfilegum 
fyrirvara. 

Reglur þessar voru samþykktar af sveitarstjórn á 623. fundi sveitarstjórnar Grímsnes- og 
Grafningshrepps þann 7. október 2026 og taka þegar gildi.  

 

 

Fjóla Steindóra Kristinsdóttir, sveitarstjóri Grímsnes- og Grafningshrepps 

 

 


